
ТЛУМАЧАЛЬНАЯ ЗАПІСКА 
 

Дысцыпліна “Сольныя спевы” займае важнае месца ў ком-
плексе прафілюючых дысцыплін спецыяльнасці “Спевы (па 
напрамках)”, напрамку спецыяльнасці “Спевы (народныя)”. 
Выканаўца народнай песні павінен валодаць манерай спеваў, 
блізкай да носьбітаў песеннага фальклору; творча пады-
ходзіць да вырашэння важнай праблемы сучаснасці па заха-
ванні, развіцці і прапагандзе прагрэсіўных традыцый народ-
на-песеннага выканаўства; садзейнічаць павышэнню ўзроўню 
вакальна-выканальніцкага майстэрства. Вучэбны працэс па 
дысцыпліне “Сольныя спевы” прадугледжвае заняткі па 
выканальніцкім майстэрстве, аранжыроўцы і расшыфроўцы 
народнай песні, асновах сцэнічнага руху, акцёрскім майстэр-
стве, методыцы выкладання сольных спеваў, гісторыі вакаль-
нага мастацтва, беларускай народна-песеннай творчасці. 
Навучанне народным спевам дае студэнтам неабходныя 

веды і ўменні, якія дапамагаюць ім авалодаць сваёй прафе-
сіяй. Яно складаецца з практычнай, тэарэтычнай частак, а 
таксама кіруемай самастойнай работы. Выкладчык павінен 
даць студэнтам тэарэтычныя веды аб рабоце галасавога апа-
рату, прафілактыцы і абароне голасу ад захворванняў, аб 
прынцыпах падбору рэпертуару з улікам індывідуальных 
асаблівасцей спевака, пазнаёміць з метадычнымі ўстаноўкамі 
пры навучанні спевам. Асноўныя тэарэтычныя палажэнні 
тлумачацца падчас практычных заняткаў і замацоўваюцца 
працай над практыкаваннямі і песеннымі творамі. 
Мэты дысцыпліны “Сольныя спевы”: 
– засваенне практычных навыкаў сольных спеваў у бела-

рускай народнай манеры выканання; 
– азнаямленне з песеннымі традыцыямі розных рэгіёнаў 

Беларусі; 
– авалоданне акцёрскім майстэрствам і элементамі народ-

най харэаграфіі; 
– фарміраванне музычнага густу і творчага падыходу ў 

стварэнні мастацкага вобраза народнай песні; 
– выхаванне творчай асобы. 
Асноўныя задачы дысцыпліны: 
– вырашэнне пытанняў ідэйна-выхаваўчай работы (эстэ-

тычнае, маральнае, патрыятычнае выхаванне студэнтаў); 

– прафесійнае авалоданне тэхналогіяй спеваў у народнай 
манеры; 

– засваенне методыкі навучання народным спевам. 
Практычнае авалоданне асаблівасцямі народнага выканаў-

ства ажыццяўляецца на аснове вывучэння беларускага песен-
нага фальклору, апрацовак народных песень, арыгінальных 
(аўтарскіх) твораў, напісаных з улікам народна-песенных 
выканальніцкіх традыцый, і мае творчы, імправізацыйны ха-
рактар. Асаблівую ўвагу неабходна звярнуць на спосаб гука-
вядзення, рэгіянальныя гаворкі, выканальніцкія прыёмы 
(гульня словам і гукам у народных выканаўцаў, спосабы пе-
радачы мелізмаў, гукавых скатаў на заканчэнні фраз, агла-
соўка зычных і інш.), сродкі выразнасці (інтанацыйныя, тэм-
бравыя, дынамічныя). Засваенне народна-выканальніцкіх 
прыёмаў мае пераймальны характар, таму неабходна звяр-
тацца да духоўных вытокаў, якія трэба асэнсаваць, выка-
рыстоўваючы мастацкае ўяўленне. Тое ж тычыцца і рэгія-
нальных гаворак, асаблівасці якіх уплываюць на народную 
манеру выканання. Сапраўднасць народна-песеннага выка-
наўства – гэта перш-наперш праўдзівасць пачуццяў 
выканаўцы. 
Пасля вывучэння дысцыпліны “Сольныя спевы” выпускнік 

павінен ведаць: 
– спецыфіку народнага голасу; 
– народна-выканальніцкія прыёмы; 
– тэхналогію засваення народнай манеры спеваў;  
– стылявыя асаблівасці народнай песні розных рэгіёнаў 

Беларусі; 
– каляндарна-абрадавы песенны цыкл Беларусі. 
 Выпускнік павінен умець: 
– самастойна вывучыць і змястоўна данесці да слухача на-

родны твор; 
– свабодна валодаць народнай манерай спеваў; 
– выконваць творы з суправаджэннем і а капэла; 
– валодаць прынцыпамі падбору рэпертуару; 
– з акцёрскім майстэрствам перадаць сэнс выконваемага 

твора; 
– валодаць нюансіроўкай і фразіроўкай. 
Асноўная форма навучання – індывідуальная. На такіх за-

нятках фарміруецца выканальніцкае майстэрства будучага 

спецыяліста. Праверка дамашніх заданняў, пастаянны кан-
троль за развіццём студэнтаў-спевакоў, правільны змест 
дамашніх заданняў ствараюць умовы для мэтанакіраванага і 
бесперапыннага працэсу навучання. Паступовае і паслядоў-
нае навучанне студэнтаў на разнастайным музычна-стыліс-
тычным матэрыяле садзейнічае развіццю іх музычнага круга-
гляду, выхаванню мастацкага густу, пашырае дыяпазон 
выканальніцкага майстэрства.  
Асноўнымі формамі кантролю з’яўляюцца экзамены і 

залікі пасля кожнага семестра. На працягу навучальнага года 
студэнт павінен вывучыць дзесяць песень, па пяць у семест-
ры. Праграма павінна складацца з трох рознахарактарных 
твораў: народнай песні без суправаджэння, апрацоўкі народ-
най песні і аўтарскай песні, напісанай для народнага голасу. 
У адпаведнасці з тыпавым вучэбным планам на вывучэнне 

дысцыпліны адведзена ўсяго 1150 гадзін, з іх 524 гадзіны - 
аўдыторныя заняткі (індывідуальныя). 
Курс навучання сольным спевам разлічаны на пяць гадоў і 

яго рэкамендавана заканчваць дзяржаўным экзаменам. 

ПРЫКЛАДНЫ ТЭМАТЫЧНЫ ПЛАН 
 

 
Раздзелы і тэмы 

Аўд. 
(інд.) зан. 

Раздзел I. Развіццё практычных навыкаў сольных спеваў  
у народнай манеры 

Тэма 1. Вызначэнне тыпу і характару голасу, тэмперамен-
ту, артыстычных і музычных даных, індывідуальных 
недахопаў 

2 
 

Тэма 2. Набыццё навыкаў правільнага песеннага дыхання 30 
Тэма 3. Развіццё практычных навыкаў спеваў 104 

Раздзел II. Засваенне тэхнікі сольных спеваў  
і вакальнага майстэрства 

Тэма 1. Развіццё груднога рэзаніравання 6 
Тэма 2. Паступовае развіццё і пашырэнне дыяпазону 18 
Тэма 3. Вызваленне галасавога апарату ад напружанага гу-
чання 

18 

Тэма 4. Удасканальванне дыкцыі, праца над словам 26 
Тэма 5. Авалоданне народна-выканальніцкімі прыёмамі 34 

Раздзел III. Засваенне агульных  
і спецыфічных прыёмаў гукаўтварэння 

Тэма 1. Згладжванне рэгістравых пераходаў голасу 36 
Тэма 2. Развіццё і пашырэнне дыяпазону 18 
Тэма 3. Засваенне асаблівасцей дыялектаў 18 
Тэма 4. Знаёмства з характэрнымі прыёмамі гукаўтва-
рэння 

30 

Раздзел IV. Развіццё  
і ўдасканаленне вакальнай тэхнікі 

Тэма 1. Удасканаленне вакальнай тэхнікі 26 
Тэма 2. Авалоданне сродкамі мастацкай выразнасці 30 
Тэма 3. Праца над стварэннем мастацкага вобраза народ-
най песні 

35 

Тэма 4. Выяўленне творчай індывідуальнасці выканаўцы 16 
Раздзел V. Фарміраванне творчай асобы  

студэнта-спевака – выканаўцы народнай песні 
Тэма 1. Фарміраванне артыста-спевака ў межах ВНУ 18 
Тэма 2. Удасканаленне вакальна-тэхнічных навыкаў і 
ўменняў 

28 

Тэма 3. Падбор складанага і разнастайнага рэпертуару. 
Падрыхтоўка да дзяржаўнага экзамену 

30 

Усяго... 524 
 

РЕ
ПО
ЗИ
ТО
РИ
Й БГ

УК
И



 7 

ЗМЕСТ ДЫСЦЫПЛІНЫ 
 

Раздзел I. Развіццё практычных навыкаў сольных спеваў  
у народнай манеры 

 
Тэма 1. Вызначэнне тыпу і характару голасу,  

тэмпераменту, артыстычных і музычных даных, 
індывідуальных недахопаў 

 
Замацаванне песеннай устаноўкі і развіццё правільных на-

выкаў спеваў: мяккай атакі гуку, плаўнага і роўнага гукавя-
дзення, дакладнай перадачы мелодыі (рытму, вышыні гуку, 
фразіроўкі, эканомнай артыкуляцыі, натуральнага вымаў-
лення слоў).  

  
Тэма 2. Набыццё навыкаў правільнага песеннага дыхання 

 
Дыханне песеннае і фізіялагічнае: агульныя рысы і адроз-

ненне. Засваенне апоры дыхання. Развіццё навыкаў апоры гу-
ку. Авалодванне рознымі тыпамі дыхання. Ніжнярэберна-
дыяфрагматычны тып дыхання. Практыкаванні, якія садзей-
нічаюць умацаванню дыхальных мышцаў. 

 
Тэма 3. Развіццё практычных навыкаў спеваў 

 
Выпрацоўка чыстай інтанацыі. Засваенне роўнага і плаў-

нага гукавядзення на невялікім дыяпазоне. Выпрацоўка на-
выкаў спеваў у народнай манеры ў межах квінты, сексты, 
сэптымы для жаночых галасоў; у межах сэптымы, актавы для 
мужчынскіх. 

 
 

Раздзел II. Засваенне тэхнікі сольных спеваў  
і вакальнага майстэрства 

 
Тэма 1. Развіццё груднога рэзаніравання 

 
Знаёмства з рэгістрамі голасу. Засваенне прыёмаў спеваў 

“адкрытым” гукам. Праца над высокай пазіцыяй гуку; уда-
сканаленне працы над дыханнем і плаўным гукавядзеннем. 
Выкарыстанне практыкаванняў на развіццё груднога рэза-
ніравання. 

 Тэма 2. Паступовае развіццё і пашырэнне дыяпазону 
 
Авалодванне рэгістравымі пераходамі. Ускладненне ва-

кальных практыкаванняў (папеўкі больш шырокага дыяпазо-
ну, скачкі, розныя рытмічныя малюнкі, складаныя групоўкі 
нот, спалучэнні гукаў і складоў).  

 
Тэма 3. Вызваленне галасавога апарату  

ад напружанага гучання 
 

Фарміраванне свабодных рухаў ніжняй сківіцы. Атака гу-
ку. Тры тыпы атакі гуку. Засваенне мяккай, цвёрдай і прыды-
хальнай атак гуку. 

 
Тэма 4. Удасканальванне дыкцыі, праца над словам 

 
Знаёмства з асаблівасцямі вымаўлення галосных і зычных 

гукаў у спевах. Артыкуляцыйны апарат. Авалодванне свабод-
най працай артыкуляцыйнага апарату. Фарміраванне даклад-
най дыкцыі. Знаёмства з тэхналогіяй вымаўлення галосных і 
зычных гукаў у дыялектах розных рэгіёнаў Беларусі. 

  
Тэма 5. Авалоданне народна-выканальніцкімі прыёмамі 
 
Засваенне элементаў пластыкі, гульні. Уключэнне ў рэпер-

туар народных песень розных рэгіёнаў Беларусі з мэтай ава-
лодання рэгіянальнымі выканальніцкімі прыёмамі (народныя 
мелізмы, спады голасу, агласоўка зычных, слізганні, глісанда 
і інш.).  

 
 

Раздзел III. Засваенне агульных  
і спецыфічных прыёмаў гукаўтварэння 

 
Тэма 1. Згладжванне рэгістравых пераходаў голасу 

 
Засваенне тэхналагічных прыёмаў развіцця дыяпазону. 

Удасканаленне вакальнай тэхнікі пры дапамозе практы-
каванняў па выраўноўванні галосных па ўсім дыяпазоне, 

развіцці гібкасці і рухомасці голасу. Спевы складаных прак-
тыкаванняў для развіцця вакальнай тэхнікі. 

  
Тэма 2. Развіццё і пашырэнне дыяпазону 

 
Выкарыстанне спецыяльных практыкаванняў на рухомасць 

голасу ў шырокім дыяпазоне, хуткім тэмпе, з вялікімі скач-
камі як уніз, так і ўверх. Авалоданне галаўным і грудным рэ-
заніраваннем, навыкамі аб’яднання іх дыханнем у працэсе 
спеваў. Вызваленне пеўчага апарату ад напружанасці. Лікві-
дацыя недахопаў гукаўтварэння. 

 
Тэма 3. Засваенне асаблівасцей дыялектаў 

 
Авалодванне спецыфікай вымаўлення. Перайманне народ-

на-выканальніцкіх прыёмаў. Асаблівасці рэгіянальных гаво-
рак, стыляў і азнаямленне з імі.  
 

Тэма 4. Знаёмства з характэрнымі прыёмамі 
гукаўтварэння 

 
Авалодванне метадамі народнага выканаўства. Засваенне 

ўсіх відаў атак: мяккай, цвёрдай, прыдыхальнай. Праца над 
мастацкім вобразам. 

 
 

Раздзел IV. Развіццё і ўдасканаленне вакальнай тэхнікі 
 

Тэма 1. Удасканаленне вакальнай тэхнікі 
 
Пашырэнне дыяпазону, згладжванне рэгістравых перахо-

даў, развіццё груднога і галаўнога рэзаніравання. Выкарыс-
танне прыёмаў прыкрыцця гуку на верхніх нотах дыяпазону. 
Выкананне твораў у нюансах фортэ і піяна з улікам унутры іх 
дынамікі ў павольным, памераным, памерана-хуткім і хуткім 
тэмпах, уменне філіраваць гук. Удасканаленне дыкцыі і 
артыкуляцыі, апоры дыхання.  

Тэма 2. Авалоданне сродкамі мастацкай выразнасці 
 
Праца над фразіроўкай, філіроўкай гуку. Выкарыстанне 

сродкаў мастацкай выразнасці (дынамічных адценняў, нюан-
саў, тэмпу і інш.) для перадачы зместу выконваемага твора. 
Вакальна-выканальніцкі аналіз выконваемых твораў. 

 
Тэма 3. Праца над стварэннем мастацкага вобраза 

народнай песні 
 
Засваенне навыкаў імправізацыі. Выкарыстанне спецыфіч-

ных метадаў і кірункаў у інтэрпрэтацыі народнай песні. Па-
шырэнне дыяпазону груднога гучання ў межах сэптымы, ак-
тавы для жаночых галасоў; актавы, дэцымы для мужчынскіх 
галасоў; ужыванне складаных практыкаванняў для развіцця 
дыяпазону, рухомасці голасу, палётнасці, яскравасці.  

  
Тэма 4. Выяўленне творчай індывідуальнасці выканаўцы 
 
Арганізацыя самастойнай работы спевака па падборы рэ-

пертуару, стварэнні канцэртнай праграмы. Удасканаленне 
выканальніцкага і акцёрскага майстэрства.  

 
 

Раздзел V. Фарміраванне творчай асобы  
студэнта-спевака – выканаўцы народнай песні 

 
Тэма 1. Фарміраванне артыста-спевака ў межах ВНУ 
 
Выхаванне творчай асобы выканаўцы народнай песні і яго 

ідэйна-мастацкага вобраза. Засваенне прыёмаў вакальна-вы-
канальніцкай тэхнікі, паглыбленне ведаў у сферы народна-
песеннага выканаўства.  

 
Тэма 2. Удасканаленне вакальна-тэхнічных  

навыкаў і ўменняў 
 
Спевы складаных практыкаванняў на дыкцыю, дыханне, 

развіццё дыяпазону, рухомасць голасу. Пошук свайго выка-
нальніцкага крэда. Удасканаленне вакальнай тэхнікі. Асэнса-

ванасць інтанавання музычна-паэтычнага тэксту, выразнасці і 
вобразнасці выканання. 

  
Тэма 3. Падбор складанага і разнастайнага рэпертуару. 

Падрыхтоўка да дзяржаўнага экзамену 
 
Актыўная канцэртная дзейнасць. Арганізацыя самастойнай 

работы па стварэнні мастацкага вобраза песні, падборы рэ-
пертуару, складанні канцэртнай праграмы. Развіццё 
прафесіяналізму ў народна-песенным выканаўстве. 
На дзяржаўны экзамен выносяцца 10–12 твораў: народныя 

песні аўтэнтычныя і апрацаваныя, з суправаджэннем і без 
суправаджэння, арыгінальныя аўтарскія творы. Экзамена-
цыйная праграма павінна адпавядаць патрабаванням вучэб-
нага плана па падрыхтоўцы выканаўцаў народнай песні.  

